
3. 7199 - Projet de loi

portant mise en ceuvre du reglement
(UE) n°1286/2014 du Parlement eu-
ropéen et du Conseil du 26 no-
vembre 2014 sur les documents d’in-
formations clés relatifs aux produits
d’investissement packagés de détail
et fondés sur I'assurance et portant
modification de la loi modifiée du 17
décembre 2010 concernant les orga-
nismes de placement collectif

Rapport de la Commission des Finances et
du Budget

B M. André Bauler (DP), rapporteur.- Merci,
Har President. Och bei déser Matiere hunn ech
mech missen, als een, deen net am Finanzsec-
teur tateg war, aschaffen. Et kléngt heiansdo
chineesesch. Ma op eemol versteet een awer
wierklech, ém wat et geet. Och de Kolleege
Merci fir hiert Vertrauen.

Léif Kolleeginnen a Kolleegen, Har President,
beim Gesetzesprojet 7199 handelt et sech ém
d’Operationaliséierung vum europdesche Re-
glement 1286/2014 iwwert d’'Documents d'in-
formations clés relatifs aux produits d’investis-
sement packagés de détail et fondés sur I'assu-
rance, also deem sougenannten ,PRIIPs-Regle-
ment”. PRIIP - P, R, I, I, P - steet fir ,Packaged
Retail and Insurance-based Investment Pro-
ducts”. Déi Daitsch hunn dat ganz flott an
d’Sprooch vum Goethe iwwersat. Do steet de
PRIIP fir, ech zitéieren: ,verpackte Anlagepro-
dukte fir Kleinanleger und Versicherungsan-
lageprodukte”.

Vu dass et sech hei och ém e Réglement d'appli-
cation directe handelt, musse just verschidden
Artikelen émgesat ginn. D'Haaptzil vum PRIIPs-
Reglement ass et, d'Verstandnis vun de Risiken
an de Kaschte vun Investissementsproduite fir
sougenannt ,Retail-Investoren” ze verbesseren,
andeems d’Investisseuren an Zukunft en Docu-
ment d’informations clés oder op gutt Létze-
buergesch iwwersat e Basisinformatiounsblat, de
sougenannten ,KID” - Key Information Docu-
ment -, fir Produits d‘investissement packagés
de détail et fondés sur I'assurance kréien.

Iwwregens soll de KID - K, I, D, also, de Key In-
formation Document - némme wesentlech
Informatiounen iwwert de Finanzproduit bein-
halten a sou fir de Client iwwersiichtlech a liicht
ze liese sinn. De KID, also d’Basisinformatiouns-
blat, soll virun allem Informatiounen iwwert
d’Charakteristike vum Produkt an iwwert de vi-
séierte Marché ginn.

Da soll de KID och opweisen, ob e Kapitalver-
loscht méiglech ass. E soll also, wéi och schonn
ufanks bemierkt, Opschloss ginn iwwert
d’Kaschten an de Risikoprofill vun engem Pro-
duit. De KID soll och kloer Informatioune ginn
iwwert d'Waertentwécklung souwéi och spezi-
fesch Date liwweren, déi et dem Client erlabe
sollen, d’Charakteristike vu verschiddene Pro-
duitszorte besser ze verstoen oder ze erfaassen.

Wat versteet een énner Produits d’investisse-
ment packagés de détail et fondés sur I'assu-
rance? Ma dést si Produkter, bei deenen de
Montant, deen zum Schluss un den Investisseur
zréckbezuelt gétt, Schwankungen énnerlait,
well se vu Referenzwderter oder vun der
Entwécklung vun Aktiva ofhdnken. Sou sinn
énner anerem Investmentfongen, Liewensver-
sécherungsprodukter mat enger Investitiouns-
dimensioun an awer och strukturéiert Finanz-
produite viséiert.

Fir dést europaescht Reglement ze operationali-
séieren, mussen déi zoustanneg Autoritéiten
designéiert ginn. D’CSSF kritt hei eng generell
Kompetenz a par dérogation gétt de Commis-
sariat aux assurances déi kompetent Autoritéit
fir d’Entitéiten, déi senger Iwwerwaachung,
senger Surveillance énnerleien.

De Projet gesdit dann och d’Pouvoire vir, déi
dés Autoritéite brauchen, fir hir Missiounen am
Kader vum Réglement PRIIPs auszeliben. Dés
Pouvoire sinn dann och no un deene vum Arti-
kel 53 vun der LSF, also der Loi relative au sec-
teur financier.

Des Weidere gétt och e Sanktiounsregimm an e
Publikatiounsregimm vun dése Sanktiounen
agefouert. Den Niveau vun de Sanktiounen ass
en ligne mat deem, wat am Reglement vir-
gesinn ass.

Et gétt och vun zwou Optioune Gebrauch ge-
maach. Engersdits ass virgesinn, dass SICARen a
Fongen, déi keng OPCVMe sinn, och e KID no
de Regele vum OPC-Gesetz vum 17. Dezember
2010 amplaz vun engem PRIIPs-KID kénnen
opstellen.  Anerersaits  kréien  d’Autoritéiten

d’Méiglechkeet, d’Ex-ante-Notifikatioun vum
KID ze verlaangen.

Et sief nach bemierkt, dass dése Gesetzesprojet
de 25. Oktober d’lescht Joer bei eis hei am Par-
lament deposéiert gouf. D’Handelskummer
huet hiren Avis den 9. Januar 2018 publizéiert.
De Statsrot huet sdin Avis den 30. Januar 2018
veréffentlecht. D’Chambre de Commerce hat
hiren Avis complémentaire de 27. Februar
déses Joers erausginn. An den Avis complémen-
taire vum Statsrot koum, wéi och bei deem Ge-
setzesprojet vu virdrun, de 6. Méerz 2018.

De Statsrot huet a sengem éischten Avis eng
Rei Remarke formuléiert. D’Finanzkommissioun
huet deem, oder deenen an hire parlamenta-
reschen Amendementer Rechnung gedroen,
soudass de Statsrot a sengem Avis complémen-
taire sdin Accord dann och ginn huet.

Har President, Iéif Kolleeginnen a Kolleegen,
ech soen lech och hei nach eng Kéier Merci fir
d’Nolauschteren a ginn am Numm vun der DP-
Fraktioun den Accord fir dése Gesetzesprojet.

Merci.
B Plusieurs voix.- Trés bien!

B M. Mars Di Bartolomeo, Président.-
Merci. Dann huet den Har Mosar d’Wuert.

Discussion générale

B M. Laurent Mosar (CSV).- Jo, och hei e
ganz grousse Merci fir de Rapporteur, deen eis
dee ganz flotte Projet de loi mat deem nach
méi flotten Numm PRIIPs hei am Detail erkldert
huet. Mir bleift och soss naischt Weideres ze
dinn, wéi nach eng Kéier den Accord vu
menger Fraktioun ze ginn.

Merci.
B Une voix.- Trés bien!

B M. Mars Di Bartolomeo,
Merci. Den Har Fayot huet d'Wuert.

B M. Franz Fayot (LSAP).- Merci, Har Pre-
sident. Och vun eiser Sdit e Merci un den
André Bauler, deen dése Projet kompetent a
komplett presentéiert huet. Do bleift naischt
hinzuzufiigen.

Ech kann och den Accord gi vun der LSAP-Frak-
tioun fir dése Projet de loi.

P M. Mars Di Bartolomeo,
Merci. Den Har Kox huet d'Wuert.

B M. Henri Kox (déi gréng).- Jo, Har Pre-
sident, selbstverstandlech wéll ech och hei dem
Rapporteur nach eng Kéier villmools Merci soe
fir sai schréftlechen an natierlech émmer sai
méndleche Rapport hei an der Chamber, an
ech gi glédichzaiteg de Jo vun der grénger Frak-
tioun.

B M. Mars Di Bartolomeo,
Merci. Den Hér Reding huet d'Wuert.

B M. Roy Reding (ADR).- Merci, Har Pre-
sident. Ech kann dem Rapporteur alt nees eng
Kéier némme felicitéieren, fir hei eng Matiere,
déi net all Ménsch zougénglech ass, esou klipp
a kloer ze verdaitlechen. An et ass alt nees eng
Kéier mat Freed, dass ech selbstverstandlech
den Accord vun der ADR zu désem Projet brén-
gen.

B Une voix.- Tres bien!

B M. Mars Di Bartolomeo, Président.-
Merci. Ech liesen aus den Ae vum Har Wagner,
dass hien och do dermat d’accord ass. An da
ginn ech och dovun aus, dass de Finanzminis-
ter dermat d’accord ass.

Président.-

Président.-

Président.-

Prise de position du Gouvernement

B M. Pierre Gramegna, Ministre des Fi-
nances.- o, natierlech, Har President. Ech géif
gér dem Har André Bauler och Merci soe fir séi
méndlechen a schréftleche Bericht.

Déi Unanimitéit ass jo ganz gutt an déi Termi-
nologie ass jo ganz komplizéiert, mé ech
mengen, et dderf een net aus den Ae verléie-
ren, dass dat, wat hei gemaach gétt, extrem
wichteg ass fir den Investisseur, fir de Client.
De Client gétt hei protegéiert a Produiten, déi
am Fong geholl relativ bekannt sinn, ob dat elo
eng Part ass, déi een an engem Investitiouns-
fong keeft, ob dat eng Assurance-vie ass, déi
een hélt, ob dat en titriséiert Instrument ass, al-
les dat si Saachen, déi all Client ka bei senger
Bank eventuell kafen. An do ass et jo beroue-
gend, dass dann de Client déi néideg Informa-
tioune kritt, dee Key Information Document.

Dat ass also vldicht eppes, wat komplizéiert al-
les heescht, ma et geet haaptsachlech dréms,
de Client ze protegeieren, dass e weess, wat fir
eng Risiken en huet, wann e verschidde Pro-
duite keeft. An doriwwer solle mer eis all
freeén, dass déi Protektioun grad vun Europa
organiséiert ass op eng harmoniséiert Aart a
Weis, dass een am ganze Marché unique Infor-
matioune kritt, déi ausgeglach sinn, déi ko-
harent sinn. An dat ass gutt fir de Létzebuerger
Client, ma et ass och ganz gutt fir eis Finanz-
plaz.

® Une voix.- Trés bien!

B M. Mars Di Bartolomeo,
Merci.

Président.-

Domat kéinte mer zur Ofstémmung iwwert de
Projet de loi 7199 iwwergoen.

Vote sur I’'ensemble du projet de loi 7199 et
dispense du second vote constitutionnel

D’Ofstémmung fankt un. Fir d’Eischt déi per-
séinlech Stémmen, dann d’Procuratiounen.
D’Ofstémmung ass faerdeg.

60-mol Jo. De Projet 7199 ass unanime uge-
holl.

Ont voté oui: Mmes Diane Adehm (par M.
Laurent Mosar), Sylvie Andrich-Duval, Nancy
Arendt, MM. Emile Eicher, Félix Eischen, Léon
Gloden, Jean-Marie Halsdorf, Mmes Martine
Hansen, Francoise Hetto-Gaasch, MM. Aly Kaes,
Marc Lies, Mme Martine Mergen (par M. Claude
Wiseler), M. Paul-Henri Meyers, Mme Octavie
Modert, MM. Laurent Mosar, Marcel Oberweis,
Gilles Roth, Marco Schank, Marc Spautz (par
Mme Octavie Modert), Serge Wilmes (par Mme
Martine Hansen), Claude Wiseler, Michel Wolter
(par M. Jean-Marie Halsdorf) et Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten,
Mme  Claudia  Dall’Agnol, MM. Mars  Di
Bartolomeo, Georges Engel, Franz Fayot, Claude
Haagen, Mme Cécile Hemmen et M. Roger Negri;

MM. André Bauler, Gilles Baum, Mme Simone
Beissel, MM. Eugeéne Berger, Frank Colabianchi,
Lex Delles, Mme [oélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer (par
M. Max Hahn);

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M.
Roberto Traversini;

MM. Gast Gibéryen, Fernand Kartheiser et Roy
Reding;

MM. Marc Baum et David Wagner.

Ass och hei d’Chamber d’accord, fir d'Dispens
vum zweete Vott ze froen?

(Assentiment)
Merci.

A mdi klenge Fanger seet mer, dass et elo
eriwwer ass mat der Unanimitéit, well mir kom-
men zum Projet 7163, enger Ofdnnerung vum
Steiergesetz. D'Wuert huet direkt d’Rappor-
trice, d’'Madamm Joélle Elvinger.

4. 7163 - Projet de loi portant modi-
fication de la loi modifiée du 4 dé-
cembre 1967 concernant I'impét sur
le revenu, en ce qui concerne le ré-
gime fiscal de la propriété intellec-
tuelle, et modifiant la loi modifiée
du 16 octobre 1934 concernant
I'évaluation des biens et valeurs
(«Bewertungsgesetz»)

Rapport de la Commission des Finances et
du Budget

B Mme Joélle Elvinger (DP), rapportrice.-
Har President, Iéif Kolleeginnen a Kolleegen, de
Gesetzesprojet 7163 gouf de 4. August 2017
vum Finanzminister deposéiert. Bei désem Pro-
jet de loi geet et ém d'Besteierung vun der Pro-
priété intellectuelle, dem geeschtegen Eegen-
tum. ler ech op de Projet selwer aginn, erlaabt
mer, kuerz de generelle Kontext ze skizzéieren,
an dee sech dése Projet aschreift!

WEéi émmer, wann et sech ém d’Fiskalitéit han-
delt, huet een nieft dem nationalen Interét och
nach international Contrainten, un déi ee sech
hale muss. Dat ass bei désem Projet net
aneschters. Och an der Besteierung vun der
Propriété intellectuelle hu mir op dér enger Sait
den nationalen Interét vun der wirtschaftlecher
a steierlecher Kompetitivitéit vun eisem Land
an op ddr anerer Sdit déi international
Contrainten. Et géllt also erém, e Balanceakt
téscht deenen zwee féaerdegzebréngen.

Har President, d'Propriété intellectuelle ass ouni
Zweifel e wichtege Facteur fir eis Wirtschaft,
sief et op nationalem oder europdeschem Ni-
veau. Innovatioun, Fuerschung an Entwécklung
sinn doriwwer eraus d’Basis, fir laangfristeg eng
Economie du savoir opzebauen, sou wéi dat
zum Beispill och déi europdesch Strategie fir
2020 virgesait.

Evidenterweis steet dat och an engem direkten
Zesummenhang mat deem sou oft genannte
qualitative Wuesstum, deen net op weidere
Ressourcéverbrauch soll setzen, mé op gestei-
gert Produktivitéit, Innovatioun an héich quali-
fizéiert Aarbechtskraften. Aus deem Grond ass
et wichteg, den Entreprisen hei zu Létzebuerg
déi richteg Ureizer ze ginn, fir nach méi an
d’Fuerschung ze investéieren, besonnesch och
virum Hannergrond, dass d’Investissementer

am Privatsecteur zréckginn, wat d'Recherche
an d’Entwécklung betréfft.

Den ale Regimm vun der IP-Box vum Arti-
kel 50bis gouf mam Budgetsgesetz fir 2016 of-
geschaaft, Dést mat enger Iwwergangsperiod
vu fénnef Joer. Warend dar Zait kénnen zwar all
déi Aktiven, déi virum 1. Juli 2016 registréiert
gi sinn, weiderhi vun enger steierlecher Erliich-
terung profitéieren, ma et kénnen ebe keng nei
méi derbdikommen. Mat désem Gesetzesprojet
ginn déi abrogéiert Dispositiounen duerch den
neien Artikel 50ter ersat. Létzebuerg kritt also
en neien IP-Regimm. Dése soll natierlech den
internationalen Normen an der Matiére ent-
spriechen, virun allem deene vun der OECD.

Har President, Létzebuerg, dat hu mer entre-
temps geléiert, huet am Endeffekt méi dovun,
~compliant” ze sinn, eng transparent a fair
Steierpolitik ze maachen, wéi de Risiko anze-
goen, fir spéider op enger schwaarzer Léscht ze
stoen. Fir ze verhénneren, dass Bréifboittege-
sellschaften an engem Land gegrénnt ginn, fir
vu steierleche Virdeeler ze profitéieren, huet
d’OECD de BEPS, also Base Erosion and Profit
Shifting, lancéiert. Aus deem Aktiounsplang
geet déi sougenannt ,nexus approach” ervir,
op Franséisch ,approche du lien modifiée”.

Wat heescht déi nei Approche elo fir d'Besteie-
rung vun der Propriété intellectuelle? An Zu-
kunft muss eng ,activité substantielle” an
deem Land existéieren, an deem d'Propriété in-
tellectuelle besteiert gétt. Eng substanziell Akti-
vitéit setzt zwou Saache viraus: Zum enge
mussen et Ausgabe sinn, déi an engem direk-
ten Zesummenhang mat Recetten aus der Pro-
priété intellectuelle stinn. Zum anere mussen
dés Ausgaben och vum Steierzueler selwer ge-
maach gi sinn.

De Gedanken ass also ganz kloer deen, dass
een némme vun enger steierlecher Erliichte-
rung op Revenue vun der Propriété intellec-
tuelle profitéiere kann, wann ee selwer och an
d’Fuerschung an an d’Entwécklung investéiert
huet, an dat och némmen an deem Land, an
deem tatsachlech e Mehrwaert geschaaft ginn
ass.

Allerdéngs ass et méiglech, dass eng Firma, déi
zum Beispill hire Siege social zu Létzebuerg
huet, hir Recherche an engem anere Land vum
Espace économique européen maache léisst,
wou dése Betrib en Etablissement stable huet.
Dés Ausgabe kénnen dann awer als Dépense
éligible consideréiert ginn, énnert der Bedén-
gung, dass énner anerem op Basis vun engem
Steierofkommes dem Contribuable zu Létze-
buerg d’Ausgaben attribuéiert ginn.

Den neie Steierregimm gétt iwwert den Arti-
kel 50ter vum Gesetz iwwert den Impét sur le
revenu agefouert. An deem Artikel gétt ganz
genee definéiert, énner wat fir enge Konditiou-
nen een en Deel vu senge Steieren an déser
Matiere kann ofsetzen.

Ech wéll lech nach kuerz verschidden Haapt-
punkten illustréieren, wéi deen neie Regimm
funktionéiert. Als Eischt de Champ d'applica-
tion: Am Géigesaz zum ale Regimm sinn nach
just ganz bestémmt Aktiven eligibel. De
Champ d'application ass also e Stéck méi kleng
ginn. Haaptsachlech Breveten au sens large a
Logicielle sinn nach eligibel, warend zum Bei-
spill Marken, Zeechnungen a Modeller et net
méi sinn.

Am Kontext vun désen Actifs éligibles entstinn
Ausgaben an och Revenuen, vun deenen alt
erém verschiddener eligibel sinn an anerer net.
D’Rechnung, déi herno gemaach gétt, multipli-
zéiert d'Revenus éligibles mat engem Ratio,
dee sech zesummesetzt aus den Dépenses éli-
gibles als Numerateur an den Dépenses totales
als Denominateur. Vun dar Zomm, déi bei dé-
ser Rechnung erauskénnt, sinn dann 80% exo-
neréiert.

Dir gesitt, Har President, et ass effektiv eng
zimlech technesch Geschicht. An duerfir wéll
ech elo net weider an den Detail goen. Ech ver-
weisen duerfir awer gdren op mai schréftleche
Rapport fir weider Explikatiounen.

Wat d’Avisen dann ugeet, ass den Avis vun der
Chambre des Salariés den 10. Oktober
veréffentlecht ginn an dee vun der Chambre
des Fonctionnaires et Employés publics den 9.
Oktober 2017. D’Chambre de Commerce huet
hiren Avis den 3. November 2017 publizéiert.
An no engem Amendement gouvernemental
vum 15. Dezember d'lescht Joer huet
d’Chambre des Métiers dunn hiren Avis den
12. Januar 2018 erausginn. An d’Chambre de
Commerce huet nach en Avis complémentaire
gemaach, deen de 15. Januar publizéiert ginn
ass.

De Statsrot huet a sengem Avis vum 6. Maerz
2018 déi eng oder aner Fro opgeworf, ma
awer keng Opposition formelle ausgeschwat a
prinzipiell sain Accord ginn. Och hei fannt Dir
d’Detailer a mengem schréftleche Rapport.



